
  

Na osnovu člana 48., 49., 52., 53. i 57. Statuta Sindikata doktora medicine i 

stomatologije Kantona Sarajevo (SDMISKS) Skupština Sindikata  na redovnoj 

sjednici održanoj – 27.02.2020. godine donosi   

  

                                                                

                                                            P R A V I L N I K   

  

o načinu i postupku ostvarivanja prava na naknadu u slučaju teške povrede, 

teške bolesti i invalidnosti i smrti člana Sindikata, zatim o nagradi  

  

 Član 1.  

  

Teškom bolešću se smatraju:  

-Maligna oboljenja koja karakterišu nekontrolisani rast i širenje malignih ćelija 

uz infiltraciju tkiva i okolnih linfnih žlijezda.  

-Endemska nefropatija i druge hronične nefropatije  sa krajnjim stadijumom 

otkazivanja rada bubrega, a koje se ispoljavaju kao hronično nepovratno 

otkazivanje oba bubrega, gdje je kao rezultat potrebna trajna dijaliza i 

transplatacija bubrega.  

-Bolesti koje zahtjevaju hirurške intervecije na mozgu koje dovode do trajnog 

neurološkog deficita, odnosno do trajne nepokretnosti.  

-Moždani infarkt sa trajnom nepokretnošću.  

-Transplatacija organa.  

-Šećerna bolest sa komplikacijama (sljepilo, bubrežna insuficijencija, gangrena 

ekstremiteta).  

-Duševne bolesti koje ugrožavaju život  obeljelog i drugih osoba.  

-Multipla skleroza.  

-Miastenija gravis.  

-Bolesti i povrede oka koje dovode do trajnog gubitka vida na jednom ili oba 

oka.  

-Reumatoidni artritis kada je bolesnik nesposoban za bilo koje aktivnosti i vezan 

za postelju i/ili invalidska kolica.  

-Bolesti i povrede koje uzrokuju ozbiljne funkcionalne smetnje lokomotornog  

aparata, vežu bolesnika za postelju i/ili invalidska kolica i trajno ga 

onemogučavaju u svakodnevnim i radnim aktivnostima.  



- Benigna oboljenja koja zbog svoje lokalizacije su inoperabilna u BiH i 

zahtjevaju liječenje u inostranstvu.  

                                                                   

 Član 2.  

  

Teške tjelesne  povrede koje dovode do ozbiljnih i trajnih oštečenja:   

-Prijelom lobanje i kosti lica.  

-Intrakranijalna povreda.   

-Prijelom vratne kralježnice.   

-Ozljeda živaca i kralježničke moždine u području vrata i krvnih sudova vrata.  

-Prijelom torakalne kralježnice sa povredom živaca i krvnih sudova.  

-Prijelom lumbalne kralježnice i zdjelice sa povredom živaca i krvnih sudova. -

Traumatska amputacija ramena i nadlaktice, podlaktice, ručnog zgloba i šake, 

kuka i bedra, prijelom bedrene kosti, traumatska amputacija potkoljenice, 

gležnja i stopala.  

  

Član 3.  

  

Zahtjev za naknadu iz člana 1. i 2. se podnosi UO Sindikata.  

                                                             

  

Član 4.  

  

Podnositelj zahtjeva za naknadu je dužan zahtjev podnijeti u roku od 60  

(šezdeset dana) od dobivanja nalaza, odnosno o dobivanja dijagnoze teške 

tjelesne povrede ili teške bolesti uz odgovarajuću medicinsku dokumentaciju.  

                                                                   

Član 5.  

  

Dužina članstva u Sindikatu nije uslov za dobivanje naknade iz člana 1. i 2.  

  

 

 

Član 6.  

  

Pomoć je jednokratna za određenu bolest ili povredu i ne može se ponavljati. 

Visinu novčane naknade određuje UO Sindikata za svaku godinu.  



                                                                  Član 7.  

  

Naknada za smrt člana Sindikata je jednokratna. Iznos određuje UO Sindikata za 

svaku godinu. Dužina članstva nije uslov za dodjelu novčane naknade.  

  

  

Član 8.  

  

Novčana naknada za doktore, članove Sindikata koje odlaze u penziju je 

jednokratna. Iznos određuje UO Sindikata za svaku godinu. Uslov za isplatu 

naknade je dvije godine članstva (redovno plačanje članarine) i dužina članstva 

za isplatu ove naknade će se mijenjati svake godine, a odluku donosi UO 

Sindikata. 

                                                                 Član 9. 

  

Novčana naknada dobijena od jednog Sindikata isključuje potražnju od drugog 

Sindikata (SDMISKS ili SDMISJUDZUS).  

                                                                 

                                                                 Član 10. 

  

Za provođenje ovog Pravilnika zadužuje se UO Sindikata DMISKS i Odbor 

solidarnosti.  

  

                                                                Član 11.  

  

Pravilnik će važiti do donošenja Odluke o formiranju Fonda solidarnosti.  

  

                                                                Član 12.  

  

Pravilnik stupa na snagu danom donošenja.  

  

  

  

  

Sarajevo,27.02.2020. godine                                     Predsjednik UO SDMISKS  

                                                                                              Prim.dr Izet Hočko  


